
				இப்பக்கம் மெய்ப்பு பார்க்கப்படவில்லை
あ32 தமிழ் பயிற்றும் முறை

துடன் அவற்றைத் தம் வாக்கிலேயே வைத்து வழங்கப் பயிலுதல் ஆகியவை ஆழ்ந்த படிப்பின் குறிக்கோள்களா கும். எனவே, ஆழ்ந்தபடிப்பில் மேல் நோக்காக துணிப்புல் மேயும் வழக்கம் இல்லை; ஒவ்வொரு கூறினேயும் நுட்பமாக ஆராய்ந்து உணர்ந்து கவனிக்கும் பண்பினே ஆழ்ந்த படிப்பு வளர்க்கும். தொடக்கநிலைப் பள்ளி முதல் வகுப்பு நீங்கலாக ஏனைய வகுப்புக்களிலும் நடுதிலே உயர்நிலைப் பள்ளி வகுப்புக்களிலும் ஆழ்ந்த படிப்பிற்குரிய பாடநூல்களேயே நிலைக்களஞகக் கொண்டு பாடங்கள் கற்பிக்கப் பெறுவதால், பாடநூல்களைக் கருத்துடன் தேர்ந்தெடுக்க வேண்டும். பாடநூல்களைத் தேர்ந்தெடுக்கும் பொழுது நல்ல நூல்களுக்கு அமையவேண்டிய சில பண்புகளே நினைவில் வைத்துக் கொள்ள வேண்டும். கீழ்க்கண்டவற்றை மொழிப்பாட நூல்களின் நற்பண்புகளாகக் கொள்ளலாம்.

பாட நூல்களின் நற்பண்புகள்

புறத்தோற்றம்: பாடநூல்கள் மானுக்கர்களின் கண்னேக் கவரும் தோற்றத்தைக் கொண்டிருத்தல்வேண்டும். நல்ல அட்டை, அழகான அச்சு, கெட்டியான கட்டமைப்பு முதலிய கூறுகள் நூல்களின் புறத்தோற்றத்தைக் கவர்ச்சிகரமானதாக்கும். அகத்தின் அழகு முகத்தில் தெரியும்படி நூலின் தோற்றம் காட்சியளிக்கவேண்டும்.

அகத்தோற்றம் : அகத்தோற்றம் அழகுற அமைய வேண்டுமாயின் நூல்களே நல்ல தாளில் அச்சிடவேண்டும். பளபளப்பான காகிதம் படிப்போரின் கண்ணேக் கெடுத்துவிடும். பழுப்புநிறக் காகிதமும் கூடாது என்று கிரிப்பிஸ், பிரான்ஸ் என்ற இரு ஆய்வாளர்கள் கூறியுள்ளனர். நூல்களில் கண்ணக் கவரும் படங்கள் இருந்தால் அவை கருத்தினேயும் ஈர்க்கும். முக்கியமாகக் கீழ் வகுப்புக்களில் படங்கள் மிகவும் இன்றியமையாதவையாகும். இன்றைய நிலையில் நூல்களில் காணப்பெறும் படங்கள் மனநிறைவு தருவனவாக இல்லை. கண்ணையும் கருத்தையும் கவரும் சிற்பங்கள் மலிந்த தமிழ்

				 இப்பக்கம் கடைசியாக 10 பெப்பிரவரி 2018, 13:43 மணிக்குத் தொகுக்கப்பட்டது.

